
የክፍለ ግዛት የትምሕርት ኃላፊ መሥሪያ ቤት 
(OSSE) 

ክፍል ሲ (ከልደት እስከ 3ኛ ልደት) 
ኧርሊ ኢንተርቬንሽን ፕሮግራም 

 

በኦክቶበር 2010 የተከለሰ 

 

 
 
የፌዴራል እና የዲስትሪክት ኦፍ 
ኮሉምቢያ ሕግ ኧርሊ 
ኢንተርቬንሽንን በተመለከተ 
ፕሮሲጀራል ሴፍጋርድስ ጥበቃ 
እንዲያደርጉ ያዝዛሉ፡፡ የኧርሊ 
ኢንተርቬንሽን የፌዴራል 
ሕግጋት፡- 
 

በ2004 የወጣው የአካል 
ጉዳተኞች ትምሕርት ሕግ 

(IDEA) 
 
እና 

 
የቤተሰብ ትምሕርት መብቶች 
እና የግል መረጃ ጥበቃ ሕግ 

(FERPA) ናቸው፡፡ 
 

ይህ መጽሃፍ በዲስትሪክት ኦፍ 
ኮሉምቢያ የጨቅላ እና 
ከጨቅላነት በጥቂቱ ከፍ ያሉ 
ሕጻናትን እና የቤተሰቦቻቸውን 
ኧርሊ ኢንተርቬንሽ ሒደቶች ላይ 
የገዢነት ሚና ያላቸውን መብቶች 
ይፈትሻል፡፡ 
የክፍለ ግዛት የትምሕርት ኃላፊ 
መሥሪያ ቤት ኧርሊ 
ኢንተርቬንሽን አገልግሎቶቾን 
ለመስጠት ፕሮግራሞችን 
የሚያጸድቅ መሪ ኤጀንሲ ነው፡፡  

ወደ ዲ.ሲ. ኧርሊ ኢንተርቬንሽን ፕሮግራም (DC EIP) ከተመደቡበት ጊዜ ጀምሮ ከፕሮግራሙ እስኪወጡ ድረስ፣ የልጅዎ 
ቡድን አባል ነዎት፡፡ የቡድኑ አባል እንደመሆንዎ መጠን፣ በአካል ጉዳተኞች የትምህርት ሕግ (IDEA) በክፍል ሲ እና 
ማስፈፀሚያ ደንቦቹን (34 CFR 303.400- 303.460) የተቀመጡትን የቤተሰብዎን መብቶች ማወቅዎ ጠቃሚ 
ይሆናል፡፡ ወላጅ/አሳዳጊ እንደመሆንዎ መጠን፣ ከዚህ የሚከተሉት የመብት ማስጠበቂያዎች ይኖሩዎታል፡- 
• ብቁነትን ለማረጋገጥ በልዩ ልዩ ሙያዎች 
ረገድ የሚካሄድ ምዘና፤ 

• ግላዊ የቤተሰብ አገልግሎት ዕቅድ (IFSP)፣ ለምዘና 
ከተላከበት ጊዜ አንስቶ በአርባ አምስት (45) ቀናት ጊዜ 
ውስጥ፤ ይህም ተፈፃሚ የሚሆነው ልጅዎ በክፍል ሲ 
ስር ብቁ ሆኖ ከተገኘ/ከተገኘች ይሆናል፤ 

• ለልጅዎ እና ለቤተሰብዎ በግላዊ የቤተሰብ አገልግሎት 
ዕቅዱ (IFSP) በተመለከተው አኳኋን አግባብነት 
ያለውን የኧርሊ ኢንተርቬንሽን አገልግሎት ማግኘት; 

• በነፃ ምዘና/ግምገማ፣ ግላዊ የቤተሰብ አገልግሎት 
ዕቅድ ማጐልበት፣ የአገልግሎት ማስተባበር እና 
ፕሮሲጀራል ሴፍጋርድስ የማግኘት ዕድል 
ይኖርዎታል፡፡ ሆኖም ግን ባቀረቡት የወጪ መጋራት 
ማመልከቻ ላይ ተመስርቶ እንደሚወሰነው ለሌሎች 
የኧርሊ ኢንተርቬንሽን አገልግሎቶች ክፍያ 
እንዲፈፅሙ ሊደረግ ይችላል፤ 

• ግምገማዎችን፣ ምዘናዎችን እና አገልግሎቶችን 
አልፈልግም የማለት መብት፤ 

• በልጅዎ መረጃዎች ውስጥ ማንነትን ለይተው 
የሚያሳዩ መረጃዎች ሁሉ በምስጢር ተይዘው 
እንዲቆዩ መብት አለዎት፤ 

• የልጅዎን የትምህርት ፍላጐቶች 
በመለየት፣ በመመዘን ወይም ልጅዎን 
በመመደብ ወይም ለእርስዎ እና 
ለቤተሰብዎ አገልግሎቶች በመስጠት    
ረገድ ለውጦችን ለማድረግ ውሳኔ 
ለመስጠት በሚደረጉ ስብሰባዎች ላይ 
ሁሉ የመጋበዝ እና የመሳተፍ መብት 
አለዎት፤  

• በልጅዎ የትምህርት ፍላጐቶች የመለየት፣ 
የመመዘን ወይም የመመደብ ወይም 
ለልጅዎ ወይም ለቤተሰብዎ አገልግሎቶች 
በመስጠት ረገድ የለውጥ ሐሳብ 
ከመቅረቡ ወይም እነዚህ ጉዳዮች ውድቅ 
ከመደረጋቸው በፊት በተገቢው ጊዜ 
የፅሑፍ ማሳወቂያ የማግኘት መብት 
አለዎት፤ 

• የልጅዎን የዕድገት ፍላጐቶች ለማሟላት 
በሚያስችል ሁኔታ እያንዳንዱን ኧርሊ 
ኢንተርቬንሽን አገልግሎት ተፈጥሯዊ በሆነ ከባቢ 
የማግኘት መብት፤ 

• ሪከርዶችን የማየት እና አግባብነት 
ያለው ሲሆን የማስተካከል መብት፤ 

• በእርስዎ እና በዲሲ ኧርሊ ኢንተርቬንሽን ፕሮግራም 
ወይም በአገልግሎት ሰጪዎች መካከል የልጅዎን 
የትምህርት ፍላጐት መለየት፣ ምዘና ወይም ምደባ 
ወይም ለልጅዎ እና ለቤተሰብዎ አግባብነት ያለውን 
ኧርሊ ኢንተርቬንሽን በመስጠት ጉዳይ ላይ ስለ 
ብቁነት፣ ስለሚቀርቡ ሐሳቦች ወይም እነዚህን 
ለመጨመር ወይም ለመለወጥ የቀረበው ሐሳብ 
ውድቅ ከመደረጉ ጋር ተያይዞ አለመግባባቶች 
ቢከሰቱም ይህ ጉዳይ በሽምግልና እና/ወይም 
በገለልተኛ ዳኝነት እንዲታይ እና እንዲፈታ የማድረግ 
መብት፤ እና 

• ማናቸውም የመንግስት ኤጀንሲ ወይም የግል 
አገልግሎት ሰጪ በክፍል ሲ የተቀመጡትን 
መስፈርቶች ጥሷል በሚል ለክፍለ ግዛት 
የሚቀርብ አቤቱታ የማቅረብ ዕድል ይኖርዎታል፤ 

የዋና መግባቢያ ቋንቋ መብት  (34 CFR 303.401,403) 
 
 

ኧርሊ ኢንተርቬንሽን አገልግሎቶች ምን እንደሆኑ እና በምን መልኩ ተግባራዊ እንደሚደረጉ መረዳትዎ 
ጠቃሚ ነው፡፡ ኧርሊ ኢንተርቬንሽን ፕሮግራም፣ ምዘናን ከማካሄዱ ወይም ግላዊ የቤተሰብ አገልግሎት ዕቅድ 
(IFSP) ስብሰባን ከማካሄዱ በፊት፣ ኧርሊ ኢንተርቬንሽን አገልግሎቶች በሐሳብ ደረጃ ለማቅረብ፣ ለመለወጥ 
ወይም እነዚህን አገልግሎቶች ለመስጠት እምቢተኛ ከመሆን በፊት በፅሑፍ የተዘጋጀ መረጃ ለእርስዎ 
የመስጠት ኃላፊነት አለበት፡፡ ስለ ኧርሊ ኢንተርቬንሽን እርስዎ ሊረዱት የሚችሉበት አኳኋን መረጃ የማግኘት 
መብት አለዎት፡፡ ማሳወቂያዎች መዘጋጀት ወይም መፃፍ ያለባቸው ማሕበረሰቡ በቀላሉ ሊረዳቸው በሚችል 
ሁኔታ መሆን አለበት፡፡ እንግሊዝኛ ዋነኛ ቋንቋው ካልሆነ፣ መረጃውን በእርስዎ ዋነኛ የመግባቢያ ቋንቋ (ይህ 
የማይቻል ካልሆነ በቀር) የማግኘት መብት አለዎት፡፡ እንደ ምልክት ቋንቋ ወይም ብሬይል ያለ ሌላ 
የመግባቢያ ዘዴ የሚጠቀሙ ከሆነ፣ መረጃውን በዚህ ዘዴ የማግኘት መብት ይኖርዎታል፡፡ 

 
 

 

 
 
 
 
 
 
ቅድመ ማሳወቂያ በጽሁፍ የማግኘት መብት (34 CFR303.403) 

 

በጽሑፍ የሚሰጥዎትን ቅድመ ማሳወቂያ በተሻለ ሁኔታ እንዲረዱት፣ እንዲብራራልዎት የማድረግ መብት 
አለዎት፡፡ የኧርሊ ኢንተርቬንሽን  ሠራተኞች ወይም አገልግሎት ሰጪዎች የልጅዎን የትምህርት ፍላጐት 
የመለየት፣ የመመዘን ወይም ልጅዎን የመመደብ ሂደት ከመጀመራቸው ወይም ከመለወጣቸው ወይም ለልጅዎ 
ወይም ለቤተሰብዎ አግባብነት ያለውን የኧርሊ ኢንተርቬንሽን  አገልግሎት ከመስጠታቸው በፊት ምክንያታዊ 
በሆነ የግዜ ገደብ ውስጥ ቅድመ የጽሑፍ ማሳወቂያ ሊያገኙ ይገባል፡- 

 

(ሀ) በሐሳብነት የቀረበው ወይም ውድቅ የተደረገው ተግባር ወይም እርምጃ፣ 
(ለ) እንዲህ ያለው ተግባር ወይም እርምጃ የተመረጠበት ወይም የተወሰደበት ምክንያት፣ እና 
(ሐ) የክፍለ ግዛት አቤቱታ ሂደትን አካትቶ ፕሮሲጀራል ሴፍጋርድስ፡፡ 

ክፍል 1:- የመረዳት እና መረጃ የማግኘት መብት 

 
34 CFR 303.401 የዋነኛ ቋንቋ ትርጓሜ 

(ለ)አነስተኛ የእንግሊዝኛ ቋንቋ ያላቸውን ሰዎች በተመለከተ ዋነኛ ቋንቋ የሚለው አገላለፅ በዚህ ክፍል 
ስር አገልግሎቶችን ለማግኝት ብቁ የሆነው ልጅ ወላጅ በመደበኛነት የሚጠቀምበት ቋንቋ 

ወይም የግንኙነት ዘዴ ማለት ነው፡፡ 

በመረጃ ላይ የተመሰረተ የወላጅ ፈቃድ የመስጠት መብት (34 CFR 303.401,404) 
 

የኧርሊ ኢንተርቬንሽን አገልግሎቶች በፈቃደኝነት ላይ የተመሰረቱ ናቸው፡፡ ግምገማ ወይም ምዘና ከመካሄዱ 
በፊት የእርስዎ ፈቃድ ሊገኝ ይገባል፡፡ የኧርሊ ኢንተርቬንሽን አገልግሎቶች መጀመር ወይም ማብቃት 
ከመቻላቸው በፊት የእርስዎ ፈቃድ ሊገኝ ይገባል፡፡ ለአንድ አገልግሎት፣ ግምገማ ወይም ምዘና ፈቃድ 
ያለመስጠት መብት ያለዎት ሲሆን፣ ፈቃድ አለመስጠትዎ በሌሎች የኧርሊ ኢንተርቬንሽን አገልግሎቶች ላይ 
ተፅእኖ አይኖረውም፡፡ ከዚህም ሌላ አንድን አገልግሎት፣ ምዘና ወይም ግምገማ ከተቀበሉ እና ፈቃድዎን 
ከሰጡ በኋላ በሌሎች የኧርሊ ኢንተርቬንሽን አገልግሎቶች ላይ ምንም ዓይነት ተፅእኖ ሳይኖረው 
በማናቸውም ወቅት ሐሳብዎን ሊቀይሩ ይችላሉ፡፡ ፈቃድዎን ካልሰጡ፣ የኧርሊ ኢንተርቬንሽን ፕሮግራም 
ሰራተኞች እና አገልግሎት ሰጪዎች ከዚህ የሚከተሉትን ለማድረግ ምክንያታዊ የሆነውን ጥረት ሁሉ 
ያደርጋሉ፡- 

 

(ሀ) የግምገማውን፣ ምዘናውን ወይም የሚሰጠውን አገልግሎት ባህርይ መረዳትዎን፤ እና 

(ለ) እርስዎ ፈቃድዎን ካልሰጡ በቀር ልጅዎ ግምገማው፣ ምዘናው ሊካሄድለት/ሊካሄድላት ወይም 
አገልግሎቶች ሊያገኝ/ልታገኝ እንደማይችል/እንደማትችል መገንዘብዎን ለማረጋገጥ አስፈላጊውን ጥረት ሁሉ 
ያደርጋሉ፡፡ 

 
 

 

 
 
 
 
 
 
አገልግሎቶችን ያለመፈለግ መብት (34 CFR303.405) 

 

በክፍል ሲ ስር ብቁ የሆነ/ች ልጅ ወላጅ እንደመሆንዎ መጠን ልጅዎ እና ቤተሰብዎ በውሳኔ ሐሳብ የቀረቡትን 
ማናቸውንም አገልግሎት (አገልግሎቶች) ለመቀበል ወይም ውድቅ ለማድረግ ሊወስኑ ይችላሉ፡፡ ከዚህም ሌላ በሌሎች 
ሊቀበሏቸው ወይም ሊቀጥሉባቸው በሚፈልጉ የኧርሊ ኢንተርቬንሽን አገልግሎቶች ላይ ምንም ዓይነት ተፅእኖ ሳያደርስ 
አገልግሎቶቹን አልፈልግም ማለት ይችላል፡፡ 

 
34 CFR 303.401 ፈቃድን የመስጠት ትርጓሜ 

(ሀ) ፈቃድ መስጠት ማለት—(1) ወላጅ ፈቃድ የተጠየቀበትን አግባብነት ያለው ተግባር በተመለከተ ሙሉ 
መረጃ ተሰጥቷቸዋል … (2) ወላጅ እነዚህ ተግባራት ምን እንደሆኑ ተረድተዋል እንዲሁም ለዚህም 

ስምምነታቸውን በጽሑፍ ገልፀዋል … እና፤ (3) ወላጅ ፈቃዳቸውን የሚሰጡት በፈቃደኝነት እንደሆነ እና 
በማናቸውም ጊዜ ፈቃዳቸውን ማንሳት እንደሚችሉ ተገንዝበዋል ማለት ነው፡፡ 

የምዘና እና የግምገማ መብት (34 CFR303.322) 

 

ጨቅላ እና ከጨቅላነት በጥቂቱ ከፍ ያሉ እስከ 2 ዓመት ዕድሜ ያላቸው (እስከ 3ኛ የልደት ቀናቸው) ለምዘና በሚላኩ 
ጊዜ፣ ጊዜውን የጠበቀ፣ አጠቃላይ እና የልዩ ልዩ መስክ ምዘና የማግኘት መብት አላቸው፡፡ በልጅዎ የዕድገት ሂደት 
የበኩልዎን አስተዋፅኦ ለማድረግ የቤተሰብዎን ፍላጐቶች የመለየት እና የማሳወቅ መብት አለዎት፡፡ ለኧርሊ 
ኢንተርቬንሽን ብቁ መሆን የሚወሰነው ከምዘና በኋላ ነው፡፡ 
ምዘናው መካሄድ ያለበት ሁለት ወይም ከዚያ በላይ ብቃት ያላቸው 
እስፔሻሊስት ባለሙያዎች ባሉበት ቡድን ሲሆን፣ ባለሙያዎቹ 
ከተለያዩ የሙያ መስክ የተውጣጡ መሆን አለባቸው፤ ባለሙያዎቹ 
የልጅዎን የጤና ታሪክ፣ ዕድገት እና ወቅታዊ ጥንካሬዎች እና ያሉበትን 
ችግሮች ይመረምራሉ፡፡ ልጅዎ ብቁ ሆኖ/ና ከተገኘ/ች፣ ለኧርሊ 
ኢንተርቬንሽን አገልግሎቶች ይመደባል/ትመደባለች፣ እንዲሁም 
እርስዎ ተሳታፊ በሚሆኑበት መልኩ ግላዊ የቤተሰብ አገልግሎቶች 
እቅድ () ይጐለብታል፡፡ ልጅዎ እንዲህ ላሉት አገልግሎቶች ብቁ 
አይደለም/አይደለችም ከተባለ፣ ይህንን ውሳኔ የመቃወም እና 
የመከራከር መብት ይኖርዎታል፡፡ 

IFSP ከዚህ የሚከተሉትን 
ማካተት አለበት (34 
CFR303.344): 

• ለልጅዎ በዋና ውጤትነት የተያዙ 
ግቦች 

• የሚታዩት መሻሻሎች 
በምን መልኩ እንደሚለኩ 

• የሚሰጡ አገልግሎቶች ምን 
እንደሆኑ እና የት እንደሚሰጡ 

• አገልግሎቶቹ መሰጠት 
የሚጀመሩት መቼ እና እንዴት 
መሆኑ

 

34 CFR 303.322 ምዘና እና ግምገማ 
(ለ)(1) ምዘና ማለት ብቃት ባላቸው ባለሙያዎች ልጅዎ በዚህ ክፍል ስር ያለውን/ያላትን መነሻ እና ቀጣይ 
ብቁነት ለመወሰን ጥቅም ላይ የሚውሉ ዘዴዎች ወይም አካሄዶች ማለት ነው፡፡ (ለ)(2) ግምገማ ማለት ልጅዎ 
ብቁ ነው በተባለበት/በተባለችበት ጊዜ ሁሉ ብቃቱ ባላቸው ባለሙያዎች በቀጣይነት ጥቅም ላይ የሚውሉ 

ዘዴዎች ወይም አካሄዶች ማለት ነው፡፡ 
 

የተቀናጀ ዕቅድ መብት (34 CFR303.340) 
  

ልጅዎ ለአገልግሎቶች ብቁ ነው/ናት ከተባለ፣ ለምዘና ከተላኩበት ጊዜ አንስቶ በሚቆጠር በአርባ አምስት (45) ቀናት 
ጊዜ ውስጥ ለቤተሰብዎ በፅሑፍ የተዘጋጀ ግላዊ የቤተሰብ አገልግሎት ዕቅድ (IFSP) መዘጋጀት አለበት፡፡ ይህ ግላዊ 
የቤተሰብ አገልግሎት ዕቅድ ስለ ቤተሰብዎ አቅም፣ ቅድሚያ የሚሰጣቸው ጉዳዮች እና ልጅዎን በተመለከተ ያጋጠሙ 
ችግሮች ምን እንደሆኑ ማመላከት ያለበት ሲሆን፣ ይህም የሚሆነው እርስዎ መረጃዎቹን ለመስጠት ፈቃደኛ ከሆኑ 
ነው፡፡ የግላዊ የቤተሰብ አገልግሎት ዕቅድ ስብሰባ በየስድስት (6) ወራቱ መካሄድ ያለበት ሲሆን፣ ሙሉ ግምገማ ደግሞ 
ቢያንስ በዓመት አንድ ጊዜ ሊካሄድ ይገባል፡፡ በግላዊ የቤተሰብ አገልግሎት ዕቅድ (IFSP) ስር የተዘረዘሩ አገልግሎቶች 
ለልጆች መሰጠት ያለበት ወላጅ/አሳዳጊ በግላዊ የቤተሰብ አገልግሎት ዕቅድ ላይ ፊርማቸውን ካኖሩበት ቀን አንስቶ 
በሰላሳ (30) ቀናት ውስጥ ነው፡፡ እርስዎ እና ቤተሰብዎ ውጤቶችን ለመገምገም በማናቸውም ጊዜ ከግላዊ የቤተሰብ 
አገልግሎት ዕቅድ (IFSP) ጋር ለመወያየት የመጠየቅ መብት አላቸው፡፡ 

ክፍል 2:- አገልግሎቶች የማግኘት መብት 

የአገልግሎት ቅንጅት መብት (34 CFR303.23) 
 

የአገልግሎትዎ አስተባባሪ በኧርሊ ኢንተርቬንሽን ፕሮግራም በክፍል ሲ ስር ፈቃድ የተሰጠባቸውን መብቶች፣ 
ፕሮሲጀራል ሴፍጋርድስ እና አገልግሎቶች የእርስዎ ልጅ እና ቤተሰብዎ እንድታገኙ ድጋፍ ያደርጉላችኋል፡፡ 
 

 

34 CFR 303.23 አገልግሎትን ማቀናጀት 
አገልግሎቶችን ማቀናጀት የሚለው አገላለፅ የአገልግሎቶቹ አስተባባሪ በዚህ ክፍል ስር ብቁ ለሆነ ልጅ እና ለህፃኑ 
ቤተሰብ በክፍለ ግዛቱ የኧርሊ ኢንተርቬንሽን ፕሮግራም የተፈቀዱ አገልግሎቶችን፣ መብቶችን እና ፕሮሲጀራል 

ሴፍጋርድስ እንዲያገኙ ለመርዳት እና ለማስቻል የሚከናወኑ ተግባራት ናቸው፡፡ 

የሰመረ እና የተቀናጀ ሽግግር መብት (34 CFR303.148) 
 

ልጅዎ የሶስት (3) ዓመት ዕድሜ ሲሞላው/ሲሞላት በክፍል ሲ የኧርሊ ኢንተርቬንሽን አገልግሎቶች 
ተፈፃሚነታቸው ያበቃል፡፡ የሽግግር እቅድ ተፈፃሚ መሆን የሚጀምረው ልጅዎ የሁለት (2) ዓመት ዕድሜ 
ሲሞላው/ሲሞላት ወይም ልጅዎ ይህንን ፕሮግራም የተቀላቀለው/የተቀላቀለችው የሁለት (2) ዓመት ዕድሜ 
ከሞላው/ከሞላት በኋላ ከሆነ ደግሞ ወደ ፕሮግራሙ በመጣበት/በመጣችበት ጊዜ ነው፡፡ ልጅዎ የሶስት (3) 
ዓመት ዕድሜ ሲሞላው/ሲመላት የሽግግር ጊዜው ማብቃት አለበት፡፡ የሽግግር ግላዊ የቤተሰብ 
አገልግሎቶች ፕሮግራም የልጅዎን ፍላጐቶች በሚያሟላ መልኩ ወደ ሌላ የልጅነት ዘመን ፕሮግራም 
ለመሸጋገር የሚያስችሉ ዕቅዶች ማካተት አለበት፡፡ በእርስዎ ፈቃድ፣ በክፍል ሲ ስር ያለው ኧርሊ 
ኢንተርቬንሽን ፕሮግራም በክፍል ቢ ስር ያለው የአካባቢዎ የትምህርት ኤጀንሲ ልጅዎ የሶስት (3) ዓመት 
ዕድሜ በሚሞላው/በሚሞላት ጊዜ ምን ሊጠብቁ እንደሚችሉ ውይይት ለማድረግ በስብሰባ ላይ 
እንዲሳተፍ ግብዣ ያቀርብለታል፡፡ ልጅዎ ከፍል ሲ ወደ ቀጣዩ ስለሚሸጋገርበት/ስለምትሸጋገርበት ሂደት 
እና በዚህም ወቅት ድጋፍ ለመስጠት በግላዊ የቤተሰብ አገልግሎቶች ፕሮግራም (IFSP) ስብሰባዎች 
ውይይት የሚደረግበት ሲሆን፣ ይህም በግላዊ የቤተሰብ አገልግሎቶች ፕሮግራም (IFSP) ተመዝግቦ 
እንዲያዝ ይደረጋል፡፡ 

 
 

 
34 CFR 303.344 የ IFSP ይዘት 

አስፈላጊ የሆኑት ደረጃዎች … በወላጅ በሚሰጥ ፈቃድ ስለ ልጅዎ መረጃዎችን ለአካባቢው የትምህርት ኤጀንሲ 
ማስተላለፍን ያካትታል፤ የዚህም አላማ አገልግሎቶች እንዲቀጥሉ ለማድረግ ሲሆን በዚህም ስር በ303.322 ስር የሚፈለጉ 
የግምገማ እና ምዘና መረጃዎች እንዲሁም በ303.340 እስከ 303.346 ድንጋጌዎች መሠረት ተግባራዊ የተደረጉ የግላዊ 

የቤተሰብ አገልግሎቶች ፕሮግራም ቅጂዎች ይካተታሉ፡፡ 

በመንግሥት የሚሾም አሳዳጊ የማግኘት መብት (34 CFR303.406) 
 

በክፍል ሲ የኧርሊ ኢንተርቬንሽን አገልግሎቶች ስር ብቁ ሆነው የተገኙ ልጆች ከዚህ በሚከተሉት ሁኔታዎች 
ጥበቃ ይደረግላቸዋል፡- 

• በ 34 CFR 303.19 ስር ወላጅ ሊገኝ ካልቻለ፤ 

• የአገልግሎቱ አስተባባሪ ምክንያታዊ ጥረቶችን ሁሉ ካደረገ በኋላ የወላጅን አድራሻ ማወቅ ያልቻለ 
እንደሆነ፤ ወይም 

• ሕጻኑ/ኗ በዲስትሪክት ኦፍ ኮሉምቢያ ጥብቃ ሥር ያለ/ች እንደሆነ 

ከዚህ በሚከተለው የአሰራር ደንብ መሠረት ለህፃኑ/ኗ በመንግስት የወላጅነት ኃላፊነቱን የሚወጣ ሰው 
ይመደባል፡፡ በዚህ መልኩ አሳዳጊ ወላጆች በሚመረጡበት ወቅት የሚከተሉት መስፈርቶች ተግባራዊ 
ይደረጋሉ፡- 

• አሳዳጊ ወላጆች የሚመረጡት በዲስትሪክት ኦፍ ኮሉምቢያ ሕግ በሚፈቀደው መሠረት ነው፡፡ 

• በዚህ መልኩ አሳዳጊ ሆኖ የተመረጠ ሰው፡- 

(1) ከህፃኑ/ኗ ጥቅም ጋር የሚጋጭ ምንም ዓይነት የጥቅም ጥያቄ የሌለው፤ 

(2) የህፃኑ/ኗ በበቂ ሁኔታ ተጠሪ ለመሆን የሚያስችል እውቀት እና ክህሎት ያለው/ላት፤ 

(3) ዲስትሪክት ኦፍ ኮሉምቢያን አካትቶ የማንኛውም ክፍለ ግዛት የመንግስት መ/ቤት ተቀጣሪ 
ያልሆነ ወይም ለህፃኑ/ኗ ወይም ለማንኛውም የህፃኑ/ኗ የቤተሰብ አባል የኧርሊ ኢንተርቬንሽን 
አገልግሎቶች በመስጠት ላይ ያልሆነ ሰው መሆን አለበት፤ እና 

• በሚቻልበት ጊዜ ሁሉ ህፃኑ/ኗ በሚኖርበት/በምትኖርበት አጠቃላይ አካባቢ የሚኖር/የምትኖር፡፡ 

በመንግስት የሚሾም አሳዳጊ ወላጅ ከህፃኑ/ኗ ግምገማ እና ምዘና፣ ከህፃኑ/ኗ ግላዊ የቤተሰብ አገልግሎት 
ፕሮግራም ማጐልበት እና ትግበራ (ዓመታዊ ምዘናዎችንና በየወቅቱ የሚደረጉ ክለሳዎችን አካትቶ) እና 
በቀጣይ ለህፃኑ/ኗ በሚሰጡ የኧርሊ ኢንተርቬንሽን አገልግሎቶች ረገድ ሁሉ ህፃኑን/ኗን የሚወክል/የምትወክል 
ነው፡፡ 

የሚስጠር መጠበቅ መብት (34 CFR303.460) 

 

ኢንተርቬንሽን ፕሮግራም የልጅዎን ግላዊ የቤተሰብ አገልግሎት ፕሮግራምን (IFSP) ያካተተ ሪከርድ ይይዛል፤ 
በተጨማሪም ልጅዎ የሚያሳየውን/የምታሳየውን ለውጥ እና ግላዊ የቤተሰብ አገልግሎት ፕሮግራም 
ለማጐልበት የሚረዱ ሌሎች መረጃዎችን መዝግቦ ይይዛል፡፡ የቤተሰብ ትምህርት መብቶች እና የግል መረጃ 
ጥበቃ ሕግ (FERPA) በመባል የሚታወቅ የፌዴራል መንግስት ሕግ ለዚህ መረጃ ጥበቃ ያደርጋል፡፡ በቤተሰብ 
ትምሕርት መብቶች እና የግል መረጃ ጥብቃ ሕግ (FERPA) (34 CFR 99.30-31) በተፈቀደው መሠረት 
ካልሆነ በቀር፣ የእርስዎ ፈቃድ በጽሁፍ ሳይገኝ የልጅዎ መረጃዎች ለሦስተኛ ወገን አይገለጹም፡፡ በIDEA 
እና/ወይም በ FERPA ስር የወላጅ ፈቃድ አስፈላጊ ቢሆንም ፈቃድዎን ያለመስጠት መብት አለዎት፤ 
ፈቃድዎን አለመስጠትዎ ልጅዎ በኧርሊ ኢንተርቬንሽን አገልግሎቶች የመታቀፍ መብቱን/ቷን 
እንዲያጣ/እንድታጣ አያደርግም፡፡ 

 

34 CFR 303.460 የመረጃዎች ምስጢራዊነት 
እያንዳንዱ ክፍለ ግዛት፣ ዲስትሪክት ኦፍ ኮሉምቢያን አካቶ፣ ማናቸውንም ግላዊ ማንነትን ለይተው የሚያሳውቁ 
መረጃዎች በዚህ ክፍል ስር ስለሚሰበሰቡበት፣ ጥቅም ላይ ስለሚውሉበት ወይም ስለሚያዙበት ሁኔታ ግልፅ የሆኑ 
ፖሊሲዎች እና የአሠራር ደንቦች ሊኖሯቸው ይገባል፤ በእነዚህ ፖሊሲዎች እና የአሠራር ደንቦች ውስጥ በመንግስት 
ኤጀንሲዎች መካከል ለሚደረጉ የመረጃ ልውውጦች በፌዴራል እና በክፍለ ግዛት ሕግጋት ከተደነገጉት ጋር 
በሚጣጣም መልኩ ወላጆች ፈቃዳቸውን በፅሑፍ እንዲገልፁ የሚጠይቅ የጽሑፍ ማሳወቂያ እንዲደርሳቸው 

መብታቸው መሆኑን ማካተት አለባቸው፡፡. 
 
 

በፌዴራል እና በዲስትሪክት ኦፍ ኮሉምቢያ ሕግ መሠረት ግላዊ ማንነትን ለይተው የሚያሳውቁ መረጃዎችን 
መለዋወጥ የሚቻለው በክፍል ሲ ፕሮግራም ስር ብቻ ነው፡፡ በአንዳንድ ሁኔታዎች ግላዊ ማንነትን ለይተው 
የሚያሳውቁ መረጃዎች የእርስዎ ፈቃድ ሳያስፈልግ እና አንዳንድ ጊዜ ደግሞ ለእርስዎ ማሳወቂያ መስጠት 
ሳያስፈልግ ለ3ኛ ወገን ሊገለጡ ይችላሉ፡፡ ለምሳሌ ለሕግ አስከባሪ ወይም ለፍርድ ቤት ኃላፊዎች ወንጀል ነክ 
መረጃዎችን ለመግለጽ ወይም ድንገተኛ ሁኔታዎች ተከስተው ለጤና እና ለደህንነት ሲባል ለሚገለፁ 
መረጃዎች ለእርስዎ ማሳወቂያ መስጠት ወይም የእርስዎን ፈቃድ መጠየቅ አስፈላጊ አይሆንም፡፡ በተመሳሳይ 
መልኩ ለመጥሪያ (ሰነዶች ወይም ምስክሮች እንዲቀርቡ በጽሑፍ የሚሰጥ ትዕዛዝ) ምላሽ ለመስጠት ሲባል 
ግላዊ ማንነትን የሚገለፁ መረጃዎች በሚሰጡበት ወቅት የእርስዎን ፈቃድ መጠየቅ አስፈላጊ አይሆንም፡፡ 
በፌዴራል እና በክፍለ ግዛት ሕግጋት ስር ለክፍል ሲ መረጃዎች ለሚሰበስቡ ወይም እነዚህን መረጃዎች 
ለሚጠቀሙ የስራ ኃላፊዎች ግላዊ ማንነትን የሚገለፁ መረጃዎች ሊሰጡ ይችላሉ፡፡ በቤተሰብ ትምህርት 
መብቶች እና የግል መረጃ ጥበቃ ደንቦች መሠረት አንድ የትምህርት ኤጀንሲ ወይም ተቋም በ FERPA (34 
CFR, ክፍል 99) ስር ፈቃድ ካልተሰጠው በቀር የእርስዎ ፈቃድ ሳይታከልበት ከትምህርት ሪከርዶች ውስጥ 
መረጃዎችን ለሌሎች ተሳታፊ ኤጀንሲዎች መስጠት አይችልም፡፡ 

 
 

 
 

ክፍል 3፡- የግል መረጃ ጥበቃ እና የልጅዎ መረጃዎች ምስጢራዊነት መብት 

በተጨማሪም ልጅዎ የሶስት (3) ዓመት ዕድሜ ሲሞላው/ሲሞላት በአካል ጉዳተኞች የትምህርት ሕግ (IDEA) 
በክፍል ቢ ስር ልዩ ትምህርት እና ተያያዥ አገልግሎቶች ለማግኘት ብቁ ሊሆን/ልትሆን ይችላል/ትችላለች፡፡ 
ልጅዎ ከክፍል ሲ ወደ ክፍል ቢ በሚሸጋገርበት/በምትሸጋገርበት ጊዜ የኧርሊ ኢንተርቬንሽን አገልግሎቶች 
ማግኘቱን /ማግኘቷን ቀጥሎበት/ቀጥላበት ከሆነ፣ የልጅዎ ስም፣ የልደት ቀን፣ የእርስዎ አድራሻ እና ቤተሰብዎ 
የሚጠቀምበት ቋንቋ ልጅዎ ከክፍል ሲ ወደ ክፍል ቢ የሚያደርገው/የምታደርገው ሽግግር የሰመረ መሆኑን 
የማረጋገጥ ኃላፊነት ላለባቸው ኤጀንሲዎች ይገለፃል፡፡  
 

ላዊ ማንነትን የሚያሳውቁ መረጃዎች (34 CFR 303.401 (c)):  
• የልጅዎ ስም 
• የእርስዎ ወይም የሌሎች ወይም የቤተሰብ አባላት ስሞች           
የልጅዎ አድራሻ 

• ማንነትን ለይቶ ለማወቅ የሚያስችል መረጃ ለምሳሌ የልጅዎች ወይም የእርስዎ የማሕበራዊ ዋስትና ቁጥር 
• ምክንያታዊ በሆነ እርግጠኛነት ልጅዎን ለመለየት የሚያስችሉ ግላዊ ባህርያት ወይም 
ሌሎች መረጃዎች ዝርዝር 

• ውጤት ወይም መሻሻል የሚለካበት መንገድ 
• የሚሰጡ አገልግሎቶች ምን እንደሆኑ እና የት እንደሚሰጡ 
• አገልግሎቶች የሚጀምሩት መች እንደሆነ እና ለእነርሱ ክፍያ የሚፈፀመው እንዴት እንደሆነ 

 
መረጃዎችን የማየት/የማሻሻል መብት (34 CFR 303.402, 300.501,618) 

 

ልጅዎንና ቤተሰብዎን አስመልክቶ በዚህ ክፍል ስር ከምዘና እና ግምገማ፣ ከብቁነት ውሳኔ፣ ከ IFSPs 
ማጐልበት እና ትግበራ፣ ልጅዎን አስመልክቶ ከሚያቀርቡት የግል አቤቱታ እና ማናቸውም ሌሎች ጉዳዮች 
ጋር በተያያዘ መረጃዎችን የማየት እና የመፈተሽ መብት አለዎት፡፡ በተጨማሪም በክፍለ ግዛቱ የትምህርት 
ኃላፊ መሥሪያ ቤት (OSSE) የተሰበሰቡ፣ የተያዙ እና ሥራ ላይ የሚውሉ መረጃዎችን ዓይነቶች እና 
የመገኛቸውን ዝርዝር ለማግኘት ጥያቄ የማቅረብ መብት አለዎት (34 CFR§300.616):: 
 
ወላጅ/አሳዳጊ እንደመሆንዎ መጠን፣ እርስዎ ወይም እርስዎ የሚመርጡት ሌላ ሠው የልጅዎን መረጃዎች የማየት እና 
እንዲብራራለት ማድረግ ይችላል፡፡ ሆኖም ግን በሪከርዱ ውስጥ እርስዎ 1) የማይስማሙበት፣ 2) ትክክለኛ አይደለም 
የሚሉት፣ ወይም 3) የልጅዎን የግል መረጃ በምስጢር የመጠበቅ መብት ተጥሶበታል ብለው የሚያምኑት መረጃ ያለ 
ከሆነ፣ እንዲቀየር ወይም እንዲወገድ መጠየቅ ይችላሉ፡፡ ፕሮግራሙ ከእርስዎ ጋር ካልተስማማ፣ ያልተስማሙበትን 
ምክንያት በ30 ቀናት ውስጥ በጽሑፍ ማሳወቅ እና ጉዳይዎ በአቤቱታ መሰማት ሂደት እንዲታይልዎ የማድረግ መብት 
እንዳለዎት ሊያብራራ ይገባል፡፡  የልጅዎን መረጃዎች ለማየት ጥያቄ ሲያቀርቡ ፕሮግራሙ ያለ ምንም አላስፈላጊ 
መዘግየት እና ማናቸውም የ IFSP ስብሰባ ወይም የአቤቱታ መሰማት ሂደት ከመካሄዱ በፊት እና በማናቸውም ሁኔታ 
ጥያቄው ከቀረበ በኋላ ከአርባ አምስት (45) ቀናት ባልበለጠ ጊዜ ውስጥጥያቄዎን ማስተናገድ አለበት፡፡ ማንኛውም 
የትምህርት ሪከርድ ከአንድ በላይ የሆኑ  
 

 
 
ልጆችን መረጃዎች በአንድ ላይ የያዘ ከሆነ፣ እርስዎ ማየት እና መፈተሽ ወይም መረጃ ማግኘት የሚችሉት የእርስዎን ልጅ 
የሚመለከተውን ሪከርድ ብቻ ነው (34 CFR§300.615)፡፡. 

ሰዶችን ስለማስወገድ 
መረጃዎች ማንነትን ለይተው እንዳያሳውቁ ሙሉ ለሙሉ ማውደም ወይም በውስጣቸው ያሉትን ግለሰብን 

የሚመለከቱ መረጃዎች ማስወገድ፡፡ 
(የልጅዎ ስም፣ አድራሻ፣ ስልክ ቁጥር፣ የቀሪ ሪከርድ እና ትምህርቱን ያጠናቀቀበት/ችበት ዘመን ያለ 

ምንም የጊዜ ገደብ በቋሚ መረጃነት ተይዘው ሊቆዩ ይችላሉ) 
የልጅዎ/የቤተሰብዎ ግላዊ ማንነትን የሚገልፁ መረጃዎች በክፍል ሲ ፕሮግራም ስር ከተሰበሰቡ፣ ተይዘው ከቆዩ ወይም 

አገልግሎት ላይ ከዋሉ በኋላ ለልጅዎ አገልግሎቶችን ለመስጠት ከዚህ በኋላ አስፈላጊ አይደሉም በማለት ኧርሊ 
ኢንተርቬንሽን ፕሮግራም ውሳኔ ካሳለፈ፡- (ሀ) ይህ ለእርስዎ ሊገለፅ ይገባል ፣ (ለ) በእርስዎ በሚቀርብ ጥያቄ መረጃው 
መወገድ አለበት (34 CFR300.624)፡፡ 

 

 
 

 

የሚያሳስብዎ ነገር ወይም ጥያቄ ካለዎ ወዲያውኑ 
ለዲ.ሲ. ኧርሊ ኢንተርቬንሽን ፕሮግራም  ያሳውቁ፡፡ 
በአንዳንድ ጊዜያት ወላጆች እና የኧርሊ 
ኢንተርቬንሽን ሠራተኞች ልጆች በኧርሊ 
ኢንተርቬንሽን ቆይታቸው ጊዜ ስለሚያልፉባቸው 
ሂደቶች ያላቸው ግንዛቤ የተለያየ ሆኖ ይታያል፡፡ 
ሐሳብዎን እና/ወይም የሚያሳስብዎ ነገር ካለ ከ 
IFSP ቡድን፣ ከኧርሊ ኢንተርቬንሽን ፕሮግራም 
የአገልግሎት አስተባባሪዎ ወይም ከፕሮግራም ሥራ 
አስኪያጁ ጋር ይነጋገሩባቸው፡፡ በግልፅ መነጋገር 
አብዛኞቹን ጥያቄዎች ይፈታል፡፡. 

 
ገለልተኛ የዳኝነት ሂደት 

 
አለመግባባትን ለመፍታት ሂደት መፍትሔ እንዲሰጥ 
የተሾመው ሰው፡- 

 
(ሀ)  የማናቸውም ኧርሊ ኢንተርቬንሽን አገልግሎት 
ወይም የልጅ እንክብካቤ በመስጠቱ ተግባር ውስጥ 
ተሳትፎ ባለው ማናቸውም ኤጀንሲ ወይም ሌላ 
ተቋም ተቀጣሪ ያልሆነ/ያልሆነች፤ እና  

(ለ)  ሂደቱን በመተግበር ረገድ በሚዛናዊ 
አስተሳሰቡ/ቧ ላይ አሉታዊ ተፅእኖ የሚያሳድር 
ግላዊም ሆነ ሙያዊ የጥቅም ጥያቄ የሌለው/ላት 
ሊሆን ይገባል፡፡ 

 

 
 
የልጅዎን የትምህርት ፍላጐት የመለየት፣ የመመዘን ወይም ልጅዎን የመመደብ ሂደትን ለመጀመር ወይም ለመለወጥ በኧርሊ 
ኢንተርቬንሽን ፕሮግራም ወይም በአገልግሎት ሰጪ የቀረበን፣ ተግባራዊ የተደረገን ወይም ውድቅ የተደረገን ሐሳብ ወይም 
ለልጅዎ እና ለቤተሰብዎ አግባብነት ያለውን የኧርሊ ኢንተርቬንሽን አገልግሎቶች በተመለከተ የተለየ አቋም መያዝ እና 
ያለመስማማት መብት አለዎት፡፡ 

 
 

 

ክፍል 4፡- ያለመስማማት መብት 

ተቃውሞ ካለዎት፣ ሕጉ ከዚህ ከሚከተሉት ዘዴዎች በአንዱ ለጉዳዩ በወቅቱ መፍትሔ እንዲያገኙ 
ያስችልዎታል፡- 

• በክፍለ ግዛት የትምህርት ኃላፊ መ/ቤት ይፋዊ አቤቱታ ማቅረብ፣ 

• ጉዳዩ በሽምግልና እንዲፈታ መጠየቅ ወይም፣ 

• ገለልተኛ የአቤቱታ መሰማት የዳኝነት ሂደትን መጠየቅ ይችላሉ፡፡ 

የሚያሳስብዎትን ወይም የማይስማሙባቸውን ነገሮች አስመልክቶ ሁል ጊዜም ከአገልግሎት አቅራቢዎች 
እና/ወይም ከኧርሊ ኢንተርቬንሽን ሰራተኞች ጋር እንዲወያዩ እናበረታታለን፡፡ 

 

በሽምግልና መፍትሔ የማግኘት መብት (34 CFR 303.419/420,300.506) 
 

ሽምግልና በወላጆች እና በኧርሊ ኢንተርቬንሽን ፕሮግራም መካከል የሚከሰቱ አለመግባባቶችን ለመፍታት 
የሚረዳ በፈቃደኝነት ላይ የተመሰረተ ይፋዊ ሂደት ነው፡፡ እርስዎ እና የኧርሊ ኢንተርቬንሽን ፕሮግራም 
ተወካይ፣ ስለ ልጅዎ የኧርሊ ኢንተርቬንሽን ቆይታ የተለያየ አመለካከት ወይም የሐሳብ ልዩነት በሚኖርበት 
ወቅት ጉዳዩ በሽምግልና እንዲታይ መጠየቅ ትችላላችሁ፡፡ እርስዎ እና የኧርሊ ኢንተርቬንሽን ሠራተኛው/ዋ 
በገለልተኛ ሰው (ሽማግሌ) ዘንድ ትቀርባላችሁ፤ እኚህ ሽማግሌ በሽምግልና መገላገልን በስልጠና የተካኑ እና 
በዚህም ልዩ ትምህርት የቀሰሙ መሆን አለባቸው፡፡ ሽማግሌው ከማንኛውም ወገን ጋር አይወግኑም፤ 
በጉዳዩም ላይ ውሳኔዎች አይሰጡም፡፡ ሽማግሌው የሚያደርጉት ነገር ቢኖር ከእርስዎ እና ከኧርሊ 
ኢንተርቬንሽን ፕሮግራም ተወካዮች ጋር በጉዳዮች ላይ መወያየት፣ አዳዲስ ሐሳቦችን ማመንጨት እና 
ሁለቱም ወገኖች ያልተግቡባቸውን ጉዳዮች መፍታት ነው፡፡ በሽምግልናው ሂደት ሁለቱ ወገኖች በፅሑፍ 
የመፍትሔ  ስምምነት ሊያደርጉ ይችላሉ፡፡ 
 

 

34 FR 303.419 ሽምግልና 
 

(ለ) መስፈርቶች:  (1) ክፍለ ግዛቱ የሽምግልናው ሂደት የሚከተሉትን መስፈርቶች ማሟላቱን ማረጋገጥ አለበት: 
(i) ሁለቱም ወገኖች በሽምግልናው ሂደት በመሳተፍ ፈቃደኛ መሆን አለባቸው፤ 
(ii) በ303.420 ስር አንድ ወላጅ ጉዳያቸው በዳኝነት እንዲታይ ለማድረግ ያላቸውን መብት ለመከልከል 
ወይም ለማዘግየት ወይም በሕጉ በክፍል ሲ ያሏቸውን ማንቸውንም ሌሎች መብቶች ለመከልከል 
ጥቅም ላይ ማዋል የለበትም፤ እንዲሁም 

(iii) ውጤታማ በሆኑ በሽምግልና ቴክኒኮች ስልጠና ባለው ብቁ እና ገለልተኛ ሽማግሌ መካሄድ 
አለበት፤ 

 
የሽምግልና ሂደት ምስጢራዊ ነው፡፡ በሽምግልናው ሂደት የሚደረጉ ውይይቶች በዳኝነት ሂደትም ሆነ 
በፍትሐብሔር ክስ ወቅት እንደማስረጃ ሊቀርቡ አይችሉም፡፡ ሽምግልና ነፃ ሲሆን፣ የሽምግልና ገላጋዩ 
ለእርስዎም ሆነ ለኧርሊ ኢንተርቬንሽን ፕሮግራም አመቺ በሆነ ጊዜ እና ቦታ ለሚካሄደው ሽምግልና 
በአስራ አራት (14) ተከታታይ ጊዜ ውስጥ ቀጠሮ ይሰጣሉ፡፡ ሽምግልና በዳኝነት ሂደት ጉዳይዎ እንዲታይ 
ያለዎትን መብት አያዘገይም፣ የዚህንም የጊዜ ሰሌዳ አያዛንፍም፡፡ 

 
በኧርሊ ኢንተርቬንሽን በክፍል ሲ ስር የሚካሄድ ማናቸውም የዳኝነት አቤቱታ መሰመት ሂደት ከዚህ 
የሚከተሉት መብቶች የኖሩዎታል፡- 

(1) በክፍል ሲ ብቁ ለሆኑ ልጆች ስለሚሰጡ የኧርሊ ኢንተርቬንሽን አገልግሎቶች ልዩ እውቀት እና 
ስልጠና ያለው የሕግ አማካሪ ወይም ግለሰቦች ከእርስዎ ጋር በችሎቱ መገኘት ይችላሉ፤ 

(2) ማስረጃ የማቅረብ እና ተከራካሪው ወገን የመጠየቅ፣ መስቀለኛ ጥያቄ የማቅረብ እና 
ምስክሮች እንዲቀርቡ የማስገደድ መብት፤ 

(3) ያልተገለፀልዎ ማናቸውም ማስረጃ በዳኝነቱ ሂደት እንዳይቀርብ የማስከልከል መብት፤ 

(4) ሂደቱ ሙሉ በሙሉ ተገልብጦ በጽሑፍ ወይም በኤሌክትሮኒክ ዘዴ (ቃል በቃል) እንዲደርስዎ 
የማድረግ መብት፤ እና  

(5) ፍሬ ነገሮች እና ውሳኔዎች በጽሑፍ እንዲሰጥዎ የማድረግ መብት አለዎ፡፡ 
 
የዳኝነት ሂደት መብት (34 CFR303.420-425) 

 
ዳኝነት የሚለው አገላለፅ ገለልተኛ ሰው (የዳኝነት ኦፊሰር) በተከሰተው አለመግባባት ላይ ዉሳኔ የሚሰጡበት 
ይፋዊ ሂደት ነው፡፡ ስለ ልጅዎ ብቁነት፣ ምዘና፣ የተሰጡ አገልግሎት አይነቶች እና መጠን ተቃውሞ ካለዎ 
ወይም በልጅዎ ሪከርድ ውስጥ የተሳሳተ፣ ሊያሳስት የሚችል ወይም የልጅዎን ወይም የቤተሰብዎን የግላዊ 
መረጃዎች ምስጢራዊነትን የሚጥስ ነገር አለ ብለው ካመኑ ጉዳዩ በዳኝነት እንዲታይልዎ ሊጠይቁ ይችላሉ፡፡ 
የዳኝነት ኦፊሰሩ በምስክሮች ቃል እና በማስረጃ ላይ ተመስርተው ውሳኔ ይሰጣሉ፡፡ በዚህም ወቅት እርስዎ 
በጠበቃ ወይም በሕግ አማካሪ እንዲወከሉ ማድረግ መብትዎ ነው፡፡ የአቤቱታ መፍትሔ ማስገኛው ሂደት 
ምክንያታዊ በሆነ መልኩ ለወላጅ ምቹ በሆነ ቦታ እና ጊዜ ሊካሄድ ይገባል፡፡ (34 CFR 303.423(a)) 
አለመግባባት በዳኝነት በመታየት ባለበት በማናቸውም ጊዜ ልጅዎ ወቅታዊውን የኧርሊ ኢንተርቬንሽን 
አገልግሎት ማግኘት አለበት፡፡ ይህም የሚሆነው የክፍለ ግዛቱ  
 

 

 

የትምህርት ኃላፊ መ/ቤት (OSSE) እና ወላጆች በሌላ መልኩ ካልተስማሙ በቀር ነው፡፡ በተጨማሪም፣ አቤቱታው 
የመጀመሪያ አገልግሎቶችን የሚመለከት በሚሆንበት ጊዜ፣ ሕጻኑ/ኗ አለመግባባት ያልተከሰተባቸውን አገልግሎቶች 
ማግኘቱን/ቷን መቀጠል አለበት/ባት፡፡ (34 CFR303.425) 

እርስዎ፣ የኧርሊ ኢንተርቬንሽን ሠራተኞች ወይም አገልግሎት ሰጪው/ዎቹ በ Section 639(a)(1) of IDEA ስር በክፍለ ግዛት 
ወይም በፌዴራል ፍርድ ቤት ክስ ካልመሠረታችሁ በስተቀር፣ በአንድ የአቤቱታ መሰማት ሂደት የተሰጠ ውሳኔ የመጨረሻ 
ይሆናል፡፡ (34 CFR303.424) 

   

የአስተዳደር አቤቱታ የማቅረብ መብት (34 CFR303.510-512) 

 

አንድ የመንግሥት ኤጀንሲ ወይም የግል አገልግሎት ሰጪ በክፍል ሲ ያለን መስፈርት የጣሰ እንደሆነ ማንኛውም ግለሰብ 
(እርስዎንም አካትቶ) ወይም ድርጅት አቤቱታ ማቅረብ ይችላል፡፡ ለምሳሌ፣ አንድ ወላጅ ኧርሊ ኢንተርቬንሽን ፕሮግራም 
በIFSP የተዘረዘሩ አገልግሎቶች ሳይሰጥ የቀረ እንደሆነ፣ በመረጃ ላይ የተመሠረተ ፈቃድ ሳይሰጥ በአገልሎቶች ላይ ለውጥ 
የተደረገ እንደሆነ፣ አንድ ፕሮግራም የተመቀጠለትን የጊዜ ሰሌዳ ሳያከበር የቀረ እንደሆነ ወይም ማሳወቂያዎች፣ ፈቃዶች 
ወይም መረጃዎች ያልተሰጡ እንደሆነ አቤቱታ ማቅረብ ይችላሉ፡፡ አቤቱታ መቅረብ ያለበት፣ ተፈጽሟል የተባለው ጥሰት 
በተከሰተ በአንድ ዓመት ጊዜ ውስጥ ነው፤ ሆኖም ግን በአንዳንድ ሁኔታዎች ይህ የጊዜ ገደብ ሊራዘም ይችላል፡፡ በክፍለ ግዛት 

የትምሕርት ኃላፊ መሥሪያ ቤት (OSSE) ይፋዊ አቤቱታ ማቅረብ ከፈለጉ፣ የክፍለ ግዛቱ የትምሕርት ኃላፊ (OSSE) ከዚህ 
የሚከተሉትን ለመፈጸም ስልሳ (60) ተከታታይ ቀናት ይኖሩታል፡-  

 

• የክፍለ ግዛቱ የትምሕርት ኃላፊ መሥሪያ ቤት (OSSE) በቦታው ተገኝቶ ምርመራ ማድረግ አስፈላጊ ነው ብሎ 
ካመነ፣ እንዲህ ያለውን ምርመራ ማጠናቀቅ፤  

• በአቤቱታው የተገለጹትን ጉዳዮች በተመለከተ በቃልም ሆነ በጽሁፍ ተጨማሪ መረጃዎች እንዲያቀረቡ ዕድል 
መስጠት፤  

• አግባብነት ያላቸውን መረጃዎች ሁሉ በማየት ኧርሊ ኢንተርቬንሽን ፕሮግራም በIDEA ክፍል ሲ የተቀመጡትን 
መስፈርቶች ስለመጣሳቸው ወይም አለመጣሳቸው ገለልተኛ ውሳኔ መስጠት፤ እና  

• በአቤቱታው ውስጥ ለተካተተ ለእያንዳንዱ ጉዳይ አቤቱታውን ላቀረበው ሰው የጽሁፍ ውሳኔ መስጠት፤ 
ውሳኔውም ከዚህ የሚከተሉትን ማካተት አለበት፡- 

 

o የፍሬ ነገር ግኝቶች እና መደምደሚያ እና  

o የመጨረሻው ውሳኔ የተሰጠባቸው ምክንያቶች  

አንድ በጽሁፍ የተዘጋጀ አቤቱታ የቀረበ እንደሆነ እና በአቤቱታው ውስጥ ልዩ ልዩ ጉዳዮች ያሉ ከሆነ፣ አንዱ ወይም ከዚያ 
በላይ የሆኑት በዳኝነት መታየት ያለባቸው በሚሆን/ኑ ጊዜ፣ ክፍለ ግዛቱ  

በዳኝነት በመታየት ያለው ጉዳይ ውሳኔ እስኪያገኝ ድረስ ይህንን የአቤቱታውን ክፍል እንዲቆይ ያደርጋል፡፡ ሆኖም ግን 
የዳኝነት አቤቱታ አካል ያልሆነ ማናቸውም የአቤቱታው ክፍል በ60 ተከታታይ ቀናት የጊዜ ገደብ ውስጥ መፍትሔ ሊያገኝ 
ይገባል፡፡ በአቤቱታው የተነሳ አንዱ ጉዳይ ከዚህ ቀደም ተመሳሳይ ወገኖች በተሳተፉበት የዳኝነት ሂደት ውሳኔ ያገኘ ከሆነ፣ 1) 
በዳኝነቱ የተሰጠው ውሳኔ አስገዳጅ ይሆናል፤ እንዲሁም 2) የከፍለ ግዛቱ የትምሕርት ኃላፊ መሥሪያ ቤት (OSSE) ይህንኑ 
ለአቤቱታው አቅራቢ ያሳውቃል፡፡  
ስለመብቶችዎ ተጨማሪ ግንዛቤ እንዲኖርዎ ከዚህ የሚከተሉትን ማነጋገር ይችላሉ፡- 
 

• የእርስዎን ጉዳይ የያዘው የአገልግሎት አስተባባሪ  

ሥም:-  

መገኛ ቁጥር:-  

 
• ለልጅዎ ኧርሊ ኢንተርቬንሽን አገልግሎቶች በመስጠት ላይ ያለው ሰው፣ እና/ወይም  

 
 

አየገልግሎት ዓይነት  ሥም  የመገኛ ቁጥር  

   

   

 
• የኧርሊ ኢንተርቬንሽን ሠራተኞች  

o ChildFind Hotline፡- 202-727-3665 

የዲስትሪክት ኦፍ ኮሉምቢያ የኧርሊ ኢንተርቬንሽን 
ፕሮግራምን (DC EIP) ለማግኘት፣ በሚከተለው አድራሻ 
ይጠቀሙ: 
DC Early Intervention Program 
Office of the State Superintendent of 
Education 
810 First Street, NE, 5th Floor 

Washington DC 20002 

202-727-3665 (Main Number) 
202-724-7230 (Fax) 

 
 
የይፋዊ አቤቱታ ተጠሪን ለማግኘት፡- 
Office of the State Superintendent of 
Education 
Student Hearing Office 

810 First Street, NE, 2nd Floor 

Washington DC 20002 

 
የሽምግልና ግልግልን ለመጠየቅ ወይም ስለሽምግልና 
መረጃ ለማግኘት፣ በሚከተለው አድራሻ ይጠቀሙ፡- 
Melanie Byrd, Director, 

Monitoring and Compliance 

Division of Special Education 

Office of the State Superintendent of 
Education 
810 First Street, NE, 5th Floor 

Washington DC 20002 

osse.ideastatecomplaints@dc.gov 

 
 
አቤቱታ በዳኝነት እንዲታይልዎ ለመጠየቅ ወይም 
ስለሕግ እና ሌሎች አገልግሎቶች መረጃ ለማግኘት፣ 
የሚከተለውን አድራሻ ይጠቀሙ፡- 
Office of the State Superintendent of 
Education 
Student Hearing Office 

nd 

(202) 698-3819 (Phone) 
202-478-2956 (Fax) 

810 First Street, NE, 2 
Washington, DC 20002 
202-698-3819 (Phone) 
202-478-2956(Fax) 

Floor

 
ስዲሲ ኧርሊ ኢንተርቬንሽን ፕሮግራም (DC EIP)፣ ተያያዥ ፖሊሲዎች እና የአሠራር ሂደቶች እና ወላጅ 
እንደመሆንዎ መጠን ስላሉዎት አስተዳደራዊ መብቶች በ www.osse.dc.gov  “special education” በሚለው ሊንክ 
አማካኝነት ተጨማሪ መረጃዎች ያግኙ፡፡ 

